
XUSUSIY KAPITAL TARKIBI VA ULARNING HISOBI 

 

Achilov Dostonbek Abdumannon o‘g‘li 

Samarqand davlat universiteti Kattaqo'rg'on filiali 

Buxgalteriya hisobi va audit ta'lim yo'nalishi 2-kurs talabasi 

 

Annotatsiya: Ushbu maqolada O‘zbekiston Respublikasida mavjud bo‘lgan xususiy 

kapital tarkibi va ularning hisobi to‘g‘risida so‘z boradi. 

Kalit so‘zlar: Bozor iqtisodiyoti, xususiy kapital, patent, litsenziya, turli huquqlar, 

yangi g'oyalar 

 

Bozor iqtisodiyoti sharoitida yangi tashkil etilayotgan korxonalar o'z oddiy 

resurslarini mustaqil shakllantiradi. Bunday resurslar, odatda, korxona ta'sischilari 

tomonidan o'z xususiy mulklarini ustav kapitaliga ulushi sifatida qo’shish bilan yaratiladi. 

Xususiy kapitalni tasniflashning tarkibiy tizimi quyidagi ketma –ketlikdan tashkil 

topishi lozim: 

Xususiy kapitalni tasniflashning tarkibiy tizimi 

Ushbu chizmaga ko’ra, xususiy kapitalni tasniflashning yuqori bo'g'inida uning 

moddiylik belgisi turadi. Ushbu belgisiga ko'ra, korxona va tashkilotlarning barcha xususiy 

kapitalini ikki guruhga, ya'ni moddiy xususiy kapital va nomoddiy xususiy kapitalga ajratish 

mumkin. 

Moddiy xususiy kapital deganda, korxona va tashkilotlar moddiy aktivlari 

hisoblanadi. Korxonalarning barcha moddiy xususiy kapitali barcha aktivlaming bir qismi 

sifatida buxgalteriya balansining «AKTIV» qismida joylashadi. Nomoddiy xususiy kapital o'z 

ifodasini nomoddiy aktivlarda topadi. Bu ham buxgalteriya balansining aktiv qismida 

joylashadi 

Xizmat muddati belgisi bo'yicha xususiy kapital korxona va tashkilotlarda qancha 

muddatda iqtisodiy samara berishi, ya'ni foyda keltirish bilan tasniflanadi. Ushbu belgi 

bo'yicha barcha xususiy kapitalni uzoq muddatli va qisqa muddatli xususiy kapitalga 

ajratish mumkin. Xizmat muddati belgisi sifatida buxgalteriya hisobida, odatda, bir yillik 

muddat qabul qilingan. Ushbu muddatga ko'ra bir yildan ko'p xizmat qiladigan xususiy 

kapital uzoq muddatli,1 yilgacha amal qiladigan xususiy kapital esa qisqa muddatli xususiy 

kapital hisoblanadi. 

Uzoq muddatli xususiy kapitalga asosiy vositalar, nomoddiy aktivlar (patent, 

litsenziya, turli huquqlar, yangi g'oyalar va boshqalar) va bir yildan kam bo'lmagan 

muddatga qo'yilgan qo'yilmalar kiradi. Qisqa muddatli xususiy kapitalni adabiyotlarda (shu 

jumladan, 2004 yil 1 yanvardan qo'llanilib kelinayotgan buxgalteriya balansida) «aylanma 

aktivlar» deb ham ataydilar. Ularga ishlab chiqarish zaxiralari, tovar moddiy boyliklar, pul 

mablag'lari va boshqalar kiradi. 

  Faoliyatda ishtirok etish darajasiga ko'ra barcha xususiy kapitallar faol va faol 

bo'lmagan xususiyatlarga ega bo'lishi mumkin. Odatda, aylamna mablag'lar, asosiy 

vositalarning faol qismi (mashina va mexanizmlar) korxona faoliyatida faol ishtirok etadi va 

ko'proq foyda keltiradi. Hisob-kitoblar bo'yicha boshqa mijozlarda bo'lgan xususiy kapital, 

ya'ni Debetorlik qarzlar korxona faoliyatining rivojlanishiga salbiy ta'sir ko'rsatadi.Turgan 

joyiga ko'ra xususiy kapital ekspluatatsiyadagi, ya'ni foydalanishdagi va zaxiradagi 

(konservatsiya qilingan) xususiy kapitalga bo'linadi. Foydalanishdagi kapital - bu korxona va 

tashkilotlarning moliyaviy xo'jalik faoliyatini yuritishda qatnashayotgan kapitaldir. 

Zaxiradagi kapital esa vaqtinchalik qurilishi tugatilmagan binolar, sexlar, ishlab chiqarishga 

mo'ljallanib sotib olingan, lekin mablag' yetishmasligi sababli vaqtincha omborda turib 

qolgan uskuna va jihozlardan iboratdir. 

Turi va ko'rinish belgisiga ko'ra xususiy kapital real moddiy-tovar boyliklaridan iborat 

bo'ladi, ya'ni u, bino, inshootlar, materiallar, tayyor mahsulotlar, tovarlar, pul mablag'lari 

va boshqalar hisobiga shakllanadi. Bular ham buxgalteriya balansida o'z aksini 

topgan.Korxona, tashkilot, turli jamiyatlarning xususiy kapitali, asosan, quyidagi manbalar 

hisobidan shakllanishini kuzatish mumkin, ya'ni: mulk egalarining mablag'laridan, 

ta'sischilar ulushidan, faoliyatdan olingan foydadan, qaytarib bermaslik sharti bilan olingan 

mablag'lardan va hokazolardan. 

Bugungi kunda respublikamizda turli mulkchilik shaklidagrini amalga oshirib 

kelmoqda. Bularga davlat mulki shaklidagi, aksiyadorlik jamiyati shaklidagi, ma'suliyati 

cheklangan jamiyat shaklidagi, qo'shma korxona shaklidagi va boshqa korxonalar kiradi. 

Davlat korxonasining ustav kapitali - davlat tomonidan korxonaning doimiy 

tasarrufiga tekinga berilgan moddiy resurslar va pul mablag'lari summasidir. Ustav kapitali 

hisobiga asosiy va aylamna mablag'lar shakllanadi. Korxonaga asosiy vosita mavjud ishlab 

chiqarish hajmiga va ishlab chiqarishga xizmat ko'rsatish ob'ektlariga qarab, aylanma 

mablag'lar esa normativlar asosida beriladi. Normativ yuqori tashkilot tomonidan 

belgilanadi, ammo ularni taqsimlashni korxonaning o'zi mustaqil amalga oshiradi. 

Amaldagi tartibga kо’ra korxona ustav kapitali miqdori uning ta’sis hujjatlarida qayd 

etilgan miqdoriga muvofiq bo'lishi kerak. Davlat korxonalari uchun yuqori turgan 

tashkilotning korxonani tashkil etish va uning balansiga ustav kapitalini o'tkazish 

to'g'risidagi buyrug’i ta'sis hujjati hisoblanadi.Ba'zi hollarda davlat korxonasining ustav 

kapitali hajmi o'zgarishi mumkin. Ustav kapitali miqdorini faqatgina yuqori tashkilot 

o'zgartirishi mumkin. 

Aksiyadorlik jamiyati ustav kapitali uning aksiyadorlari sotib oladigan aksiyalarining 

nominal qiymatidan iborat bo'ladi. Bunda chiqariladigan jami aksiyalaming nominal qiymati 

bir xil bo'lishi mumkin. “Akiyadоrlik jamiyatlari va aksiyadоrlarning huquqlarini himоya 

qilish to’g’risida”gi O’zbekistоn Respublikasi Qоnuniga muvоfiq оchiq turdagi aksiyadоrlik 

jamiyatlari (ОAJ) ustav kapitalining eng kam miqdоri jamiyat ro’yхatdan o’tkazilgan paytda 

qоnun hujjatlarida belgilab qo’yilgan to’rt yuz ming AQSh dllar miqdordan kam bo’lmasligi, 

yopiq turdagi aksiyadоrlik jamiyatlari (YAJ) ustav kapitali esa jamiyat ro’yхatdan o’tkazilgan 

paytda qоnun hujjatlarida belgilab qo’yilgan bir yuz ellik ming AQSh dollar miqdordan kam 

bo’lmasligi kerak. 

Aksiyadorlik jamiyatining ustav kapitali miqdori ko'payishi yoki kamayishi mumkin. 

“Aksiyadоrlik jamiyatlari va aksiyadоrlarning huquqlarini himоya qilish to’g’risida”gi 

O’zbekistоn Respublikasi qоnunining 21-mоddasiga muvоfiq “Jamiyatning ustav fоndi 

aksiyalar nоminal qiymatini оshirish yoki qo’shimcha aksiyalarni jоylashtirish yo’li bilan 

ko’paytirilishi mumkin”. 

Aksiyadorlik jamiyati ustav kapitalini kamaytirish favqulodda hollarda yuz beradi va 

uni ko'paytirishdagi singari tartibda amalga oshiriladi. Ustav kapitali miqdorining kamayishi 

aksiyalar umumiy sonining qisqarishi bilan bog'liq bo'ladi. Shu jumladan, jamiyatning o'zi 

haqini keyinchalik to'lash bilan aksiyalami sotib olishi ham shu hisobga kiradi. 

Amaldagi qonunlarga binoan aksiyadorlik jamiyati ustav kapitaliga hissa tariqasida 

pul bilan baholanadigan va ta'sischilar tomonidan jamiyat aksiyalari haqini to'lash uchun 

kiritiladigan moddiy boylik, mulkiy yoki o'zga huquqlami to'lashlari mumkin. Jamiyat ta'sis 

etilayotganda uning aksiyalari pulini to'lash shakllari jamiyatni tashkil etish to'g'risidagi 

shartnoma yoki jamiyat ustavida, qo'shimcha akiyalar va boshqa qimmatli qog'ozlar pulini 

to’lash ularni joylashtirish to’g’risidagi qarorda ko’rsatiladi. 

Aksiyador ta’sis yig’ilishi belgilangan muddatlarda, ammo jamiyat ro’yxatdan 

o’tgandan keyin bir yildan kechikmay aksiyalarning to’liq pulini to’lashi kerak. Aksiyalarni 

sotib olish muddati o’tganidan keyin aksiyadorlar jamiyati ularni o’z ixtiyoriga qarab 

sotishga haqli. 

O’zbekiston Respublikasi Fuqarolamdi (ustav kapitali) ta’sis hujjatlari bilan belgilab 

qo’yilgan miqdоrlardagi ulushlarga bo’lingan jamiyat tan оlinadi.Bunday jamiyat ustav 

kapitalidagi bo'lingan hissalar miqdori ta'sis hujjatlarida belgilab qo'yiladi. Uning 

ishtirokchilari majburiyatlar bo’yicha faqat o'z mulki doirasida javob beradi. 

Ma'suliyati cheklangan jamiyatning ustav kapitali faqat muassislarning hissalari 

hisobiga tashkil topadi va uning ko’payishi yoki kamayishi hammaning roziligi bilan hissa 

qo’shuvchilarning ko'payishi yoki kamayishi bilan yuz berishi mumkin. Jamiyat ishtirokchisi 

o'z hissasini jamiyat ro’yxatga olingan sanadan keyin bir yil davomida to’lashi lozim. 

Amaldagi qonunchilikka binoan korxona,tashkilot va jamiyatlarda rezerv kapitali tashkil 

etiladi. Uning miqdori jamiyat ustav kapitalining 20 foizidan kam bo'lmasligi kerak. Rezerv 

kapitali har yili sof foydadan ajratmalar o'tkazish yo'li bilan jamiyat ustavida belgilangan 

miqdorga yetguncha tashkil etiladi.  

Rezerv kapitali korxona ko'rgan zararini qoplash, imtiyozli aksiyalar uchun dividend 

to'lash, aksiyadorlar talabiga ko'ra aksiyalarni qayta sotib olish uchun ishlatiladi. Shu bilan 

birgalikda rezerv kapitali hisobvaraqlari uzoq muddatli aktivlarni qayta baholashda yuzaga 

keladigan inflyatsion rezervlarga muvofiq foyda hisobidan tashkil qilinadigan rezerv hisobi 

uchun mo'ljallangan.Amaldagi qonunchilikka binoan bepul olingan mol-mulk qiymati foyda 

solig'i bazasini oshiradi. Bepul olingan mol-mulk ekspert yo'li bilan yoki o'tkazma hujjatlar 

asosida aniqlangan adolatli qiymat bo'yicha hisobda aks ettiriladi. 

O'zbekiston Respublikasi Moliya vazirligining 2022-yil 15-yanvaridagi 5-sonli buyrug’i 

bilan tasdiqlangan “Moliyaviy hisobot”ning 5-shaklida xususiy kapitalning tuzilmasi 

quyidagilardan iboratdir deb ko'rsatilgan: ustav kapitali, qo'shilgan kapital, rezerv kapitali, 

taqsimlanmagan foyda, xususiy kapital bilan qoplanmagan zarar. 

Xususiy kapitalning tashkil topish tuzilmasi 

